
				Cette page a été validée par deux contributeurs. 

En brauegeant ou pour morts les tiendra, 

Ne parlant plus, ce que point naduiendra 

A vne ſage. 

Qui prend plaiſir douyr vng bon langage 

Dit dun bon cueur vertueux, dun viſage 

Plein dune audace, 

Dune doulceur et dune bonne grace 

Qui plaiſt touſiours a chacun quoy quil face. 

Celuy aura 

Du Roy lhonneur, bien choyſir le ſcaura, 

Par luy chacun bien receuoir pourra 

Iuſte ſentence.

Luy ſeul congnoiſt leſtre et la ſubſiſtance 

Damour, le bien auſſi, la penitence 

Quil peult donner.

Combien quil ſoit roy et puiſſe ordonner, 

Son cueur humain na craint dhabandonner 

Lauctorite,

